
ЛІТОЎЦЫ 

ніх на тэрыторыі Беларусі сярэдзіны 
16 — пач. 17 ст. Засн. ў Гродне ў 1543. 
У1601 у складзе капэлы 15 музыкан-
таў і вакалістаў; дакладныя звесткі 
пра склад інструментаў і характар рэ-
пертуару не знойдзены. 

ЛІТОЎСКАЯ МОВА, адна з балтый-
скіх моў індаеўрап. моўнай сям'і. 
Генетычна блізкая да сучаснай ла-
тышскай мовы. Пашырана ў Літве, 
сустракаецца ў паўн.-ўсх. рэгіёнах 
Полынчы, на ПнЗ Беларусі, Пд Лат-
віі, у Калінінградскай вобл. Расіі, а 
таксама сярод літоўцаў ЗША, Расіі, 
Канады, Бразіліі, Аргенціны, Вялі-
кабрытаніі, Германіі і інш. Агульная 
колькасць носьбітаў Л.м. — звыш 
3 шн. чал. З'яўляецца дзярж. мовай 
Літвы, адной з афіц. моў Еўрасаюза. 

Л.м. мае 2 дыялекты — верхнелі-
тоўскі (аўкштайцкі) і ніжнелітоўскі 
(жэмайцкі). У аснове літ. Л.м. — за-
ходнеаўкштайцкія гаворкі. Пачатак 
яе развіцця прыпадае на 16—17 ст., 
канчатковае станаўленне — на ка-
нец 19 — пач. 20 ст. Кнігадрукаван-
не ўзнікла ў 1547, калі ў Кёнігсбергу 
быў апублікаваны катэхізіс М.Ма-
жвідаса. 

Л.м. захавала многія асаблівас-
ці фанетыкі і марфалогіі індаеўрап. 
прамовы і таму ўяўляе значную ці-
кавасць для лінгвістаў. Фанетычны 
лад утвараюць 12 галосных фанем 
(доўгія і кароткія), 43 зычныя фане-
мы (толькі кароткія). Адрозніваюць 
6 дыфтонгаў і 2 трыфтонгі, а таксама 
змяшаныя дыфтонгі і трыфтонгі. На-
ціск — рухомы з танічным і дынаміч-
ным элементамі. Флексійная мова з 
праявамі аглютынацыі і аналітызму. 
Назоўнікі маюць 2 роды (мужчын-
скі і жаночы), прыметнікі, залеж-
ныя дзеепрыметнікі і субстантыўныя 
займеннікі маюць ніякі род. У Л.м. 5 
тыпаў скланення, 7 склонаў (назоў-
ны, родны, давальны, вінавальны, 
інструментальны, месны, клічны). 
Дпя прыметніка характэрны спецы-
фічныя катэгорыі — градуальнасці 
(уласцівыя таксама якасным пры-
слоўям) і дэтэрмінацыі. У займенні-
ках захоўваюцца формы парнага ліку, 

страчаныя назоўнікі. Дзеяслоў мае 3 
спражэнні, фінітныя і нефінітныя 
формы (інфінітыў і дзеепрыметні-
кавыя ўтварэнні). Спецыфічна дзея-
слоўнымі катэгорыямі з'яўляюцца 
стан, час (4 сінтэтычныя формы: ця-
перашні, прошлы аднакратны, про-
шлы шматкратны, будучы), лад (ус-
косны, загадны, умоўны і абвесны), а 
таксама асоба. Адсутнічае катэгорыя 
трывання. У гаворках і маст. л-ры 
ўжываецца супін. 

Сустракаюцца шматлікія запазы-
чанні са слав. моў, у т.л. з бел., а так-
сама германскіх і раманскіх моў. У 
бел. мове выкарыстоўваюцца асоб-
ныя літуанізмы. 

Бел.-літоўскія моўныя сувязі вы-
вучалі М.В.Бірыла, А.П.Ванагас, 
A.А.Вяржбоўскі, А.Ё.Грынавецкене, 
B.А.Жучкевіч, Я.Ф.Карскі, В.М.Чэк-
ман, М.К.Сівідкене і інш. 

Літ.\ Л а у ч ю т е Ю.А. Словарь бал-
тнзмов в славянскнх языках. Ленннград, 
1982; Грамматнкалнтовскогоязыка. Внль-
нюс, 1985; Б у л ы г н н а Т.В., С м н е -
ва О.В. Лнтовскнй язык / / Языкн мнра: 
Балтнйскне языкя. М., 2006; Р а г а ў ц о ў 
В.І. Мовы свету. Магілёў, 2009; В я ч о р -
к а В. Кароткая граматыка літоўскай мо-
вы. Мінск, 2010. Д.В.Дзятко. 

ЛІТОЎЦЫ (саманазва л е т у в я й , 
Ііеіііуіаі), нацыя, асноўнае насель-
ніцтва Літоўскай Рэспублікі. Павод-
ле перапісу 2009 у Беларусі пражы-
вае 5087 Л. Гавораць на літоўскай 
мове балтыйскай групы індаеўрап. 
сям'і. Сярод вернікаў большую час-
тку складаюць католікі (ёсць нязнач-
ная лютэранская меншасць). 

Яшчэ да 13—14 ст. значную тэр. 
сучаснай Беларусі займалі балцкія 
этнічныя супольнасці (яцвягі, літ-
ва, латгалы, прусы, борці, скаловы і 
інш.), якія з цягам часу ўліліся ў склад 
літоўскага і бел. народаў. У 15—16 ст. 
Л. кампактна пражывалі на 3 і Пн ад 
лініі Гродна—Шчучын—Ліда—Ва-
ложын—Крэва—Паставы—Браслаў. 
Нязначныя перасяленні Л. адбывалі-
ся ў асн. у зах. і цэнтр. рэгіёны Бела-
русі. Працяглае пражыванне продкаў 
сучасных Л. і беларусаў у адзінай 

дзяржаве ВКЛ прывяло да складван-
ня шэрагу агульных рыс у іх мове, 
ментальнасці, нар. культуры, фальк-
лоры, традыцыях, святах, звычаях і 
абрадах. Дамінуючае становішча бел. 
этнасу ў ВКЛ выклікала паступовую 
асіміляцыю Л. бел.-літоўскага па-
межжа і змяншэнне іх этнічнай тэр. ў 
паўн.-зах. напрамку. Найб. хутка ад-
бывалася беларусізацыя літоўскага 
насельніцтва ў ваколіцах Вільні, дзе 
знаходзілася шматлікае ўсходнеслав. 
акружэнне. Л. засвойвалі мясц. бел. 
гаворкі, што давала магчымасць да-
лучыццада дзярж. мовы ВКЛ. У кан-
цы 19 — пач. 20 ст. літоўскае насель-
ніцтва пражывала ў ваколіцах вёсак 
Парэчча Гродзенскага, Пеляса Во-
ранаўскага, Засецце Дзятлаўскага, 
Лаздуны Іўеўскага, Гервяты Астра-
вецкага, Опса Браслаўскага р-наў і 
інш. населеных пунктаў бел.-літоў-
скага памежжа. Мова была асн. пры-
кметай (маркерам), якая адрозніва-
ла мясц. Л. ад беларусаў. У апошняй 
чвэрці 19 ст. адбыліся міграцыі Л. у 
Беларусь, гал. чынам у цэнтр. і ўсх. 
рэгіёны. Карэннае літоўскае насель-
ніцтва было сканцэнтравана (1897) у 
Гродзенскім (2912 чал.), Лідскім (17 
828), Ашмянскім (8765), Слонімскім 
(305) паветах. У 1-ю сусв. вайну ў 
1914—18 колькасць Л. у Беларусі па-
вялічылася за кошт бежанцаў, знач-
на вырасла колькасць Л. у гарадах. У 
1919—20 існавала Літоўска-Бел. ССР. 
Паводле перапісу 1926 у БССР жылі 
6864 Л. у 1920—30-я гг. выпускаліся 
літоўскія друкаваныя выданні, рых-
таваліся спец. кадры для школ, вялі-
ся радыётрансляцыі на літоўскай мо-
ве. У 1927 у Інбелкульце працавала 
кафедра гісторыі Літвы. Былі ство-
раны літоўскі сектар у АН Белару-
сі (1929), Ін-т літоўскай і латышскай 
культур (1933), літоўская секцыя 
Ін-та нац. меншасцей (1935). Літоў-
скае бюро існавала пры ЦК КП(б)Б. 
У 1933—34 у Беларусі працавалі 12лі-
тоўскіх школ, існавалі літоўскія нац. 
калгасы, Малькаўскі літоўскі нац. 
с/с Расненскага, пазней Мсціслаў-
скага р-наў. У 1937 у БССР налічва-

